
  యు ద్ధ కాం డ ము 





--: కుంభకర్ణుఁడు రావణునికి హితోపదేశపూర్వకముగనుత్తరమిచ్చుట :-  



"అన్నవు నీవు ని - న్ననరాదు పలుక 

కున్నఁ దీఱదు మంచి - యోజనేఁ గంటి 

నిను నుండి హెచ్చిన - యీ రాజ్యలక్ష్మి 

వెనుక నన్యులచేత - వీడుకోల్గాక

నీకతంబునఁ గుల - నిర్మూలనంబుఁ 

గాక యెందును తేఱు - గడగానియట్టి 

పనిసేసితివి ! రాము - భార్య నేమిటికిఁ

గొని తెచ్చితివి దైత్య - కుల మెల్ల నణఁప? 

నీవును నీదు మం - త్రిగణంబు మొదట

నీవిధంబని నిశ్చ - యించి కార్యంబు        970 

నడిపింప నాలోచ - నంబెట్లు సమసె ? 

నుడువు మత్తెఱఁగు ము - న్నుగ నాలకించి

చెప్పెద నాకుఁ దో - చిన యర్థమింత 

తప్పు నీయంత యు - త్తముఁడెట్లు చేసె ? 

చేసిన కార్యంబుఁ - జేసితి వెంత 

మోసంబు దప్ప రా - మునిచేత నీకు

యే యెన్నికకు సీత - నెత్తుకవచ్చి 

తాయెన్నికనె నిల్పు - మచలుఁడవగుచు !

మమువంటి వారితో - మదినున్నయట్టి 

క్రమమెల్ల మునుమున్ను -  గా వినుపించి      980 

యేమి చేసిననది - యీడేరుఁగాక

యీమేర దుడుకుగా - యేఁ గ ర్తననుచుఁ 

బదరి యిచ్చకువచ్చు - పని సేయు రాజు

		 ఈ పేజీలో చివరి మార్పు 22 ఏప్రిల్ 2018న 11:25కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

